
Berriak

Kaixo lagunok! Berriz ere Arrateko
Andra Maria Ikastetxetik.
Opor usainean gabiltza Urkiko auzoan. Lan
pila bat egin dugu eta, atsedentxoa merezi
dugulakoan, 2. eta 3. ziklokoek “Jolasean
erronkei aurre egiten diegu” Baikarak
antolatutako ikastaroan parte hartu dute
astebetez.
5 urteko umeek, 1. eta 2. mailakoek,
arratsalde atsegina pasatu zuten Joxe Mari
Karrere idazlearekin martxoaren 12an.
Zinea ere inguruan dugu: 1. 2. eta 3.
mailakoak “Winkyren zaldia” ikustera joan
ziren. Haur hezkuntzakoak (3, 4 eta 5
urtekoak) martxoaren 23an “Cher ami”
ikustera joan ziren.
Ezin ditugu ahaztu ere eskola artistak. 3. eta
4. mailakoak “Artea Ikasbide” proiektuan
parte hartzen dihardue eta hilaren 11n
Guggemheim museoan egon ziren Robert
Ranschernber-en erakusketa ikusten, euren
proiektuan aurrera egiteko ereduak eta

bideak aztertzen, Agenda 21 eta
kontsumoaren inguruan ari baitira
prestatzen lana.
Ikasle horiek joan ziren martxoaren 23an
ere Deba garaia bisitatzera inguruneko
proiektuaren barruan.

Martxoaren 26an Urkizun egiten dugun,
“Ezetz asmatu!” lehiaketaren, 2. edizioaren
sari banaketa izan zuten. Aurrekoan Nora
Telleriak irabazi zuen eta sari ederra era-
man zuen etxera. Zorionak partehartzaile
guztioi.
Martxoaren 23an Urkizu eskolako Haur
Hezkuntzako ikasleak Amañako zine areto-
ra joatekoak ziren “Cher ami” filma ikustera.
Ziur bikain igaroko zutela.
Martxoaren 3tik 5era, URKIZU Eskolako 5.
eta 6. mailako ikasleak Arantzan (Nafarroa)
egon ziren. 
Martxoaren 8an “Emakumeen eguna”
ospatu genuen. Gela guztietan ekintza
bereziak egin genituen. Urkizutarrok ongi
dakigu, neska edo mutil izan, eskubide eta
betebehar berdinak ditugula.
Martxoaren 8tik 12ra, beste euskara kan-
paina bat egin genuen Urkizun: “Nahi al
duzu sanblasik?” izena izan du. Talde ba-
tzuek kanpaina ongi burutzea lortu dutenez
sanblas goxoak jateko aukera izan dute..
Martxoaren 26an Aste Santuko oporrak
hartu genituen. Lan asko egin dugu eta
merezi genituen.

AARRGGIITTAARRAATTZZAAIILLEEAA::  ““......eettaa  kkiittttoo!!””  EEuusskkaarraa
EEllkkaarrtteeaa,,  UUrrkkiizzuu,,  1111  --  ssoollaaiirruuaarrtteeaa..
2200660000  EEiibbaarr ..  TTeell::  994433  220066777766..
EERRRREEDDAAKKZZIIOO KKOONNTTSSEEIILLUUAA::  EEkkhhii  BBeellaarr ,,
KKoollddoo  MMiittxxeelleennaa  eettaa  EEiibbaarrkkoo
iikkaasstteettxxeeeettaakkoo  oorrddeezzkkaarriiaakk..
AADDMMIINNIISSTTRRAAZZIIOOAA::  MMaarriissooll  UUrriiaarrttee..
EERRRREEDDAAKKZZIIOOAA EETTAA MMAAKKEETTAAZZIIOOAA::  EEkkhhii  BBeellaarr
eettaa  KKoollddoo  MMiittxxeelleennaa..

AARRGGAAZZKKIIAAKK::  ......eettaa  kkiittttoo!!  aallddiizzkkaarriikkoo
aarrggaazzkkii  aarrttxxiibbooaa,,  EEkkhhii  BBeellaarr
eettaa  KKoollddoo  MMiittxxeelleennaa..
AAZZAALLEEKKOO AARRGGAAZZKKIIAA::  EEkkhhii  BBeellaarr..
CCOOPPYYRRIIGGHHTT--AA::  TTxxiikkiittttoo!!
LLEEGGEE--GGOORRDDAAIILLUUAA::  SSSS--11111111//9966

EEiibbaarrkkoo  UUddaallaakk  
ddiirruuzz  llaagguunndduuttaakkoo  aallddiizzkkaarriiaa

EEGGUURRAALLDDII   OONNAARREEKKIINN,,   AARRRRAAIINNAAKK  ZZUURREE  ZZAAIINN
DDAAUUDDEE..  MMAARRGGOOTTUU  AARRRRAANNTTZZAALLEEAA.... ..

Denborapasak

Denborapasak

UUDDAABBEERRRRII  EETTAA  EEGGUUZZKKIIAARREEKKIINN  BBAATTEERRAA
OONNDDOO  PPAASSAATTZZEEKKOO  AAUUKKEERRAA  GGEEHHIIAAGGOO  DDUUGGUU.... ..

Ipuina

azen behin Jon izeneko mutil bat. 8 urte
zituen eta bere arreba Maialenek 5.
Jonek ile kizkurra zeukan eta hori kolo-
rekoa, bere arreba Maialenen antzekoa.
Begiak urdinak zituen, zerua bezalako-
ak, eta oso handiak. Sudurra eta ahoa,
berriz, txikiak. Jon beti zegoen umore

txarrez, haserre, gezurrak esaten, gaiztakeriak egiten
eta abar.
Egun batean, lagunik ez zuenez, bere jostailuekin
jolasten hasi zen. Bapatean, bere jostailu guztiak ibil-
tzen, berba egiten, mugitzen eta abar hasi ziren. Jon
harriturik zegoen; ezin zuen sinetsi ikusten ari zena.
Jostailu guztiak ixilik gelditu ziren eta gero denek bate-
ra esan zuten:
-Bat, bi eta hiru, mundu alaia!
Jonek begiak ireki eta bere jostailu guztiak bere tamai-
nakoak zirela ikusi zuen. Bere jostailu bati zera galde-
tu zion:
-Non nago?  Zer gertatu da?
-Mundu alaian zaude. Hemen denok gaude beti pozik,
alai…  eta zu, nola ez zaren egoten horrela, hona eka-
rri zaitugu.
Jonek, kasurik egin gabe, gezurrak esaten, gaiztake-
riak egiten eta abar hasi zen. Zaindari bik zera esan
zioten:
-Mundu alaian zaude, ezin dituzu gaiztakeriarik egin,
gezurrak esan…  beraz, erregearengana eramango zai-
tugu!
Hori esan eta hori egin, erregearengana eraman zuten
Jon. Erregea alaia, zintzoa eta bihotz onekoa zen,
baina norbaitek bere araua betetzen ez bazuen, oso
haserre ipintzen zen. Erregeak zera esan zion Joni:
-Jon! Zu ez zara zintzoa, gezurrak esaten dituzu, beti

haserre zabiltza…  beraz, ez duzu nire araua bete!
Jonek ingurura begiratu eta denak lagunak zirela ikusi
zuen, beraien artean ondo konpontzen zirela. Buru
makur, zera esan zuen:
-Arrazoia duzu. Ez naiz inoiz konturatu lagunak edu-
kitzea, alai egotea, zintzoa izatea…  hain gauza onak
zirenik! Eskerrik asko! Baina orain nire etxera buelta-
tzea gustatuko litzaidake.
-Bai! Guk nahi genuena hori zen, zu konturatzea, eta
konturatu zara. Beraz, etxera eramango zaitugu berriz.
Denek batera esan zuten:
-Bat, bi eta hiru, etxera!
Jonek begiak zabaldu eta bere gela ikusi zuen. Afaldu
ondoren amets bat eduki zuen: lore guztiak besoak
zituztela, eta dantzan eta kantuan ibiltzen zirela.
Hurrengo egunean, ikastolan, oso ongi pasatu zuen
lagunekin jolastu zuelako, zintzo portatu zelako…
Handik aurrera Jon mutil zintzoa eta alaia izan zen.

Irati Cobo

Mundu alaia

BB

Gizon batek arnasketa arazoak
dauzka. Orduan bizkor-bizkor
sendagilearengana joaten da,
6. solairura.
-Sendagile jauna, arnasean arazoak
dauzkat!
Eta erantzuten dio gizonak:
-Arnasean ez dakit, baina
ikusmenean duzu arazoa.
Betaurrekoak erosi behar dituzu.
-Betaurrekoak?
-Bai, betaurrekoak hobeto ikusteko,
sendagilea lehenengo solairuan bizi
baita.

Doha Benslaiman

Doaz bi eta erdikoa jausten da.
Endika Cifrian

Asierrek atea ireki nahi du, baina
ezin du. Orduan, bere lagunak
esaten dio:
-Ekarri giltza, nik irekiko dut.
-Bai, hartu.
-Baina Asier, hau supositorio bat da.
-Orduan, non sartuko nuen giltza…

Kevin Valdes

Gizon batek ahuntza darama soka
batekin lotuta, eta lagun batek
galdetzen dio:
-Nora zoaz txerri horrekin?
-Ez da txerria, ahuntza da.
-Barkatu, baina ahuntzarekin
nebilen berbetan.

Kevin Valdes

Zer esaten dio azukreak koilara
bati?
-Kafean ikusiko dugu elkar.

Andrea Rodriguez

Zein da kolmorik handiena?
Mutu batek gor bati esatea itsu bat
dagoela leiho batetik begira.

Lara Hortelano

Txisteak

Bazen behin konkordun bat
tabernara sartu eta whiski bat
eskatu zuena. Tabernariak whiskia
ipini zion, konkordunak zurrupada
bat eman eta zera esan zuen:
-Hau gorputz txarra utzi didana
whiskiak.
Orduan tabernariak esaten diot:
-Barkatu, baina zu gorputz horrekin
sartu zara tabernara.

Mohamed Malki

Lelo bat denda batean sartzen da
eta esaten dio dendariari:
-Emango didazu izozki bat
mesedez?
-Zein zaporetakoa?
-Berdin zait, erori egingo zait-eta!

Nyklevics Vitor

Ama, ama, zer dago gertuago:
Ilargia ala Cuenca?
-Seme, zuk Cuenca leihotik ikusten
duzu?

Mirian Fernandez

Mutil batek esaten dio bere
lagunari:
-Zein nota atera duzu?
-Bikain.
-Zeinen txiste txarra.

Mirian Fernandez

Andereñoak galdetzen dio gelako
neska bati:
-Zenbat dira bi gehi bi?
-Bost –erantzuten du neskak.
Eta gelakoek esaten dute:
-Beste aukera bat, beste aukera bat!
Andereñoak berriz galdetzen du:
-Zenbat dira bi gehi bi?
-Lau.
Eta gelakideek:
-Beste aukera bat, beste aukera bat!

Marta Osua

Esaten dio ama batek bere semeari:
-Joan harategira eta txerria erosi.
Umea harategira zihoala salto
egiten hasi zen eta hau esaten
zuen:
-Salto, salto, salto…
Harategira heldu eta ahaztu egin
zuen zer erosi behar zuen. Berriro
etxera itzultzen da eta galdetzen
dio amari:
-Zer erosi behar nuen?
Eta amak esaten dio:
-Txerria.
Orduan, berriro joan zen eta salto
egiten hasi zen. Harategira heldu
zenean ahaztu egin zitzaion eta
oraingoan gelditu egin zen
harategian. Minutu batzuk igaro
ondoren puzker bat bota zuen eta
mutil batek esan zion:
-Txerri bat zara.
Orduan umeak esan zuen:
-Hori, hori! Txerria erosi behar
nuen.

Ariana, Lucia, Ane eta Unai

Zer esaten dio zuhaitz batek beste
bati?
-Zer gertatzen da, tronko?

Carlos Martinez

-Ama, ama, eskolan txikle bat ema-
ten didatelako zuhaitzera igotzen
naiz.
-Hori da azpiko galtzak ikusteko.
-Ni oso argia naiz eta azpiko
galtzak kentzen ditut.

Alvaro Garcia, Maria Cano,
Jorge Ecenarro, Marina

Heinsohn eta Xabier Albizu

Oihala zabaltzen da eta gizon
zahar batek puzkar bat botatzen
du. Nola deitzen da filma?
-A todo gas.
Irene Vazquez, Joseba Tena,
Iñigo Saiz, Leire Echebarria

eta Luiz Alberto Moran

Txikihoroskopoa

Egunak luzeagoak egiten direla
igarri duzu eta umore hobea
izango duzu horren ondorioz. Uda
laster iritsiko da, baina bitartean
gozatu planak eginez.

Eeeooo! Hor al zaude? Beste
planeta batean zaudela dirudi!
Zer izango ote duzu buruan…
Maitasuna izango ote da?

Imaginatzen al duzu zure bizitza
pertsonaia famatua bezala?
Denbora osoan kamerengatik
izkutatzen… nolako estresa.
Uhmmm, nork daki!

Planak aldatu beharko dituzu.
Laga alde batera pentsatzen
duzuna; izan ere, zerbait
hobeagoa sortuko zaizu. Asko
poztuko zara.

Barkamena behin baino
gehiagotan eskatu beharko duzu.
Nahiko traketsa zara eta, nahita
egiten ez baduzu ere, hanka
sartzeak izaten dituzu maiz.

Aste Santu bikaina pasatu duzu.
Aspaldian ez zara egon hain
pozik eta, egia esan, merezi izan
duzu hain momentu politak
pasatzea.

Pertsona hori gauza hau dela,
beste hori dela… beti gaizkiesaka
zabiltza. Zergatik ez diozu zure
buruari begiratzen? Bai, hobe
duzu zuk egiten duzuna
aztertzea.

Inoiz baino denbora gehiago
pasako duzu kalean hurrengo
egunotan. Jolasteko gogo
handiak izango dituzu eta ez
duzu besterik edukiko buruan.

Zorteko zaude azken aldian.
Gertatzea nahi dituzun gauzak
gertatzen dira eta ematen du
horrela jarraituko duela denak.
Zorionekoa zu!

Amesgaiztoa izango duzu
datorren astean eta ez duzu
burutik kenduko hainbat
egunetan. Egon trankil, ametsa
besterik ez da-eta.

Lagunek badakite lagun hori
gustuko duzula; beraz, ez
daukazu zertan gezurretan ibili.
Gainera, eurek lagundu ahal
izango zaituzte, seguru.

Udaberrian sartu gara; baina
horrek, argitasuna, kolorea eta
abar ekartzeaz gain, alergiak ere
ekartzen ditu. Musuzapia eskura
eramatea gomendatzen dizut.



interneteninterneten
interneten

interne-
ter

rne

ete
e

interneten

www.athletic-club.net
Talde zurigorriaren webgune ofiziala
dugu hau. Markel Susaeta eibarta-
rra, Llorente, Tokero, Muniain eta
beste jokalariak hurbilago sentituko
dituzu webgune honetan. Taldearen
azken berriak irakurri daitezke,
beraz, talde bilbotarraren aktualita-
tea jarraitzeko modurik onena da.
Jokalari guztien fitxak daude bertan eskuragai, baina ez hori baka-
rrik, nesken taldeen eta harrobiko foballariak zeintzuk diren ere ikus
daiteke-eta. Telebista txokoa ere badauka eta jokalariak berbetan
agertzen dira bideo ezberdinetan. Gainera, Athletic Toonsek jokala-
riak marrazki bizidun bezala irudikatzen ditu bideo dibertigarriak
sortuz. Bestetik, dendan Athletic-en kamiseta, bufanda eta bestela-
koak erosteko aukera ematen da. Athletic, eup!

www.realsociedad.com
Lehen Mailarako igoera eskura
dauka talde txuriurdiñak, baina bere
afizioa bezala, bere webgunea
lehen mailakoa da. Mundu errealza-
lean gertatzen den gauza oro bat-
zen duen webgunea da hau eta erre-
alzaleek ia derrigorrez egin beharko
lukete klik hona sartzeko. Nola ez,
jokalarien datu eta argazki ezberdinak irakur daitezke, taldearen
gainean sortzen diren azken berriak bezala. Baina askoz ere gauza
gehiago aurki daitezke, besteak beste, taldearen historia. Bazkide
izateko zein prezio ordaindu behar den eta jaso beharreko infor-
mazio guztia eskaintzen da, eta zaletuek ere euren txokoa daukate,
besteak beste, foballari txuriurdinekin partiduen aurretik argazkia
atera ahal izateko. Bat, bi, hiru, lau, bost, sei, zazpi, Real!

Eibarko Juan San Martin liburutegiak ume eta gazteen
artean irakurzaletasuna bultzatzeko kanpaina jarri du
martxan. Horrela, ‘Bookcrossing-a liburutegian’
proposamena egin zen Aste Santuan. Liburutegia
ezagutu, kulturartekotasuna landu eta dibertitzeko
aukera ezinhobea izango da

i r a k u r z a l e t a s u n a
b u l t z a t z e n

erreportajea

Erreportajea

Irakurzaletasuna susta-
tzeko, liburuekiko jakin
mina elikatu behar de-

la uste dugu, bilaketa go-
goa”. Horrela aurkezten
dute liburutegian Book-
crossing proposamena.
Bookcrossingak liburuak
leku publikoetan laga eta
besteek har dezaten hor-
tan datza. Liburuak oiha-
nean lagatzen dira edo-
zeinek ehiztatu ahal izate-

ko. Hori bera liburutegian
egin daiteke, bertan libu-
ruak baitaude, baina gau-
za da nahi duzun liburu
hori aurkitzea: zein gai,
zein liburu eta fisikoki non
dagoen aurkitzea.

Lau saio
Irakurtzea beharrezkoa

ez ezik, interesgarria, di-
bertigarria eta aberasga-
rria dela ulertarazi, gizar-

tean irakur zaletasuna sus-
tatzea eta erabiltzaileek li-
burutegia toki eskuragarri,
dinamiko eta aberats mo-
duan ulertzea, beraien es-
pazio natural bezala edu-
kitzea da Bookcrossing eki-
menaren helburua. Horre-
tarako, Aste Santuaren
bueltan saio bi egin dira:
martxoaren 29 eta 30ean,
eta apirilaren 6 eta 8an.

Saioak euskaraz egin
dira eta honakoa garatu
dute: liburutegiaren eza-
gutza (liburuak aurkitu eta
kodeak ezkutatzeko balio
du), grabaketa tailerra
(ahozko literatura eta tek-
nologia berriak uztartze-
ko), enkriptazioa (mezu
ezkutuak idatzi, ezkutatu
eta besteei aurkitzen la-
guntzeko) eta bilatzea
(gustatzen zaiguna non

aurkitu, egin duguna non
bilatu eta ipuinak osatu).

Saioetan 7 eta 12 urte
bitarteko umeek hartu dute
parte eta Durangoko Atarte
elkartekoek eskaini dituzte
saio horiek. Gaztetxoenen
artean irakurzaletasuna
bultzatzen saiatu dira eu-
rak eta, seguru aski, herri-
ko gaztetxoak nolakoak di-
ren ikusita, euren helburua
lortu zuten.

Multikirolak
ikote jator honek oso gustuko
du kirola egitea.
Berriketaldian igartzen da
gogotsu ari direla
Multikiroletan eta oso ondo

pasatzen dutela. Patinajea egiten
izandako eroriak gogoratzen barre
ederrak egin zituzten...
-Noiztik ari
zarete
Multikiroletan?
(Iker): Aukera izan
genuenetik hasi
ginen, 3. mailatik.
(Iraia): Gela
ezberdinetakoak
gara, baina nire
gelaren erdiak eman
zuen izena
Multikiroletan.
(Iker): Nirean ia
denek.
-Zergatik
apuntatu
zineten?
(Iraia): Kirola
egitea gustatzen
zaidalako. Gainera,

foball eta
eskubaloiko
partiduak jokatzeko
aukera ematen digu,
adibidez.
(Iker):
Entrenamendu
amaieran ia beti
jokatzen ditugu
partiduak eta hori
oso ondo dago.
Asko gustatzen zait
kirola egitea.
-Zein kirol egin
duzue orain
arte?
(Iker): Foballean,
eskubaloian eta,
orain, errugbian.
Bestetik, patinajea,

atletismoa eta
waterpoloa ere egin
dugu.
(Iraia): Oso
dibertigarria izan

B

Kmultikirola····················

Iker Azkarate eta
Iraia Tardio:

“Partiduak jokatzea
gustatzen zaigu gehien”

zen patinajea
egitea. Bueltak eta
bueltak ematen
genituen eta
azkenean jendea

erori egiten zen.
Batzuk elkarren
kontra ere jo zuten.
Barregarria izan
zen.
-Zein kirol
gustatzen zaizue
gehien?
(Iker): Eskubaloia
eta foballa.
(Iraia): Foballa
neri.
-Eta gutxien?
(Iker). Errugbia,
oso gogorra baita.
Kontua da 5.
mailara arte ezin
dela plakajerik egin,
baina batzuk egiten

dute eta mina
hartzen dugu.
(Iraia): Onena da,
plakajeak egiten
badizkizute, puntuak
ematen dizkizutela
zuri.
-Lagunak
animatzen dituzu
Multikiroletan
parte-hartzeko?
(Iraia): Bai. Nik
esaten diot lagun
bati: “Eman izena,
oso ondo pasatzen
dugu”. Ea datorren
urtean apuntatzen
den.

Txikinkesta

EEGGOOII
GGAARRAATTEE..
9 urte

Lagunekin egon
eta eurekin
jolasteko
aprobetxatuko
dittut egun
hauek. Kanpora
juango naiz igual,
Debara edo, ez
dakitt.

AAIINNAARRAA
EETTXXAABBEE..
8 urte
Pentsatzen dot
Frantziara juango
naizela,
Landetara.
Hantxe bizikletan
ibiltzen naiz eta
hara juaten diran
lagunekin
jolasten dot.

ZZeerr  nnoollaakkoo  ppllaannaakk
AAssttee  SSaannttuurraakkoo??

Atxikinkest

Aste Santu aurretik zuekin egoteko aprobetxatu
eta oporretan zer egingo zenduen galdetuta,

aukera asko daguala ikusi genduan...

IIBBAAII
QQUUIINNTTAANNAA..
8 urte
Ez dakitt kanpora
juango naizen
egun hauetan,
baiña tira,
lagunekin
jolasteko
aprobetxatuko
dot. Hori bai,
seguru etxerako
lanak be egin
biharko
doguzela.

BBEEAATTRRIIZZ
CCAALLVVOO..
9 urte
Landetara juango
naiz, kanpingera.
Hantxe jolasian
ibiltzen naiz
gehixenbat.
Hondartza eta
piszinara ezin
izango naiz juan,
hotz gehixegi
dagualako
oindiñok.

Eskulanak

Aratosteak igaro dira, baina hasi zaitezkete
datorren urtekoak prestatzen. Gustuko
dituzue Veneziako aratosteak? Maskarak,
argiak, kolorea… mundu osoan ezagunak
dira aratoste italiar hauek. Presta ezazu
zuk ere aratosteetako maskara bat,
purpurinaduna bat eta erlearena bestea.

1-Paper tolestu batean
maskararen erdia marraztu
eta moztu. Txantiloi
moduan balioko du.

2-Txantiloiaren laguntzarekin,
kartulina batean maskara osoa
marraztu (adibidez, erlearen
maskara egiteko kartulina
horia izan beharko litzateke).
Moztu ezazu.

3-Jai-maskara purpurinarekin
dekoratu ertzetatik hasiz.

maskara
MATERIALA:
-Kartulina.
-Guraizeak.
-Purpurina.
-Zinta.
-Papera.
-Arkatza.
-Itsasgarria.
-Goma elastikoa.

Keskulana························

································

4-Erlearen maskararako zintza beltzak itsatsi.
Ondoren, zinta zati batzuk moztu, guraizeekin kiribildu
eta itsatsi. Borobil urdin bi moztu eta itsatsi (antenak).

5-Maskarak lotzeko zinta itsatsi.

maskara

Zer irakurri

BOTOIA IKUSTEN DUZU? NON DAGO KARTUTXOA? IRUDIZ ETA
KOLOREZ BETETAKO LIBURU HAU IZUGARRI EDERRA DA.

GAINERA, TXIKITXOEK HITZAK IKASIKO DITUZTE, ZUREKIN
JOLASEAN DABILTZAN BITARTEAN. ARIKETA ERRAZ ETA POLITAK

DITU (IZAR BATEZ ADIERAZIAK), ADIMENA ETA BEHATZEKO
GAITASUNA LANTZEKO. BAITA LIBURUTXO HAU HIZTEGI GISA

ERABILTZEN IKASTEKO BALIOKO DIOTEN MIHITXOAK ERE. HITZ
BATEAN: HAURTXOEK JOLASTUZ IKAS DEZATEN!

hitzak. hitz egiten ikasiko dut

JOANI JENDE GUZTIAK LIBURUAK OPARITZEN DIZKIO, BAINA
BERARI EZ ZAIZKIO GUSTATZEN. ZERTARAKO BALIO DUTE?

JOANEK NAHIAGO LUKE BALOIA. HALA ETA GUZTIZ ERE, EGUN
BATEAN LIBURUAK ZERTAN ERABILI ASMATZEN DU: FUTBOLEKO
PARTIDA BATEAN ATEA EGITEKO. HORI BAI, ERABAT ALDATZEN

DA DENA JOANEK NAIArA EZAGUTZEN DUENEAN.

niri ez zaizkit
liburuak gustatzen!

ARRITXU GAZTEA HAIEKIN ERAMAN DUTE ITURZULOGAINEKO
LAMIEK BERE LAGUNTZAREN PREMIA LARRIA DUTELAKO. LAMIA

GUZTIETAN EDERRENA, DALAN LAMIA, BAHITU DU OIHANEKO
MAGO ZURIAK BERAREKIN EZKONTZERA BEHARTZEKO, BAINA

EZKONDU NAHI EZ DUENEZ, HERIOTZARA KONDENATU DU
MAGOAK. LAMIEN BATZARRAK ARRITXU JOTZEN DU AZKEN

AUKERATZAT DALAN ASKATZEKO.

arritxu eta mago zurien anaidia

Juan San
martin
liburutegian

Izer irakurr

LORENTZOK EZ ZEKIEN ZER EGIN ZEZAKEEN. ESATERAKO,
SENTITZEN ZUEN GAUZA BAT, BAINA PENTSATZEN BESTEA, ETA
EZIN ZUEN BESTERIK EGIN (GUTXIAGO HANKARIK GABE):
BAKARRIK PENTSATU. HORIXE, BAKARRIK BURUA IZAN:
BAKARRIK BURU, DENA BURU, BURU-BURU: EZ OIN, EZ HANKA,
EZ BESO, EZ ESKU, EZ IPURDI, ETA EZ EZER, BAKARRIK BURU,
DENA BURU, ORO BURU, BURU-BURU.

burua

OPORREK DUTEN GAUZARIK ONENA EZ DA EZER EGIN GABE
EGOTEA. DARIOK OSO ONDO DAKI HORI; IZAN ERE, HAMAR
URTE DITUELA, OSABAK ACACIAS ITSASBAZTERREKO HERRIAN
DITUEN ZALDIAK ZAINTZEKO ARDURA HARTU DU. ANIMALIEN
ONDOKO BIZIMODUAK, PAULA ADISKIDEAREKIN ZALDIZ
IBILTZEAK, LARREAK, HONDARTZAK, URRE KOLOREKO
EGUZKIAK… UDA OROIMENEAN GORDEARAZIKO DIOTE.

osabaren zaldiak

BIDE BAZTER ASKOTAN FERRYRAKO BILLETEAK EROSTEKO
AUKERA ESKAINTZEN DUTE.
-NIRI ITSASONTZI HAU GUSTATZEN ZAIT, UXUE. ETA ZURI?
–GALDETU DIT LEIREK.
LEIREREN HITZEK OMAR EKARRI DIDATE GOGORA. GUK FERRY
DOTORE ETA EROSO BaTEAN IGAROKO DUGU ITSASARTEA, BAINA
OMARREK NOLA GURUTZATUKO ZUEN?

hortxe-hortxe, 
urrun

eibarko
liburudendetan
salgai

················································································································································································································································································································································································································································································································································



22001100--EEKKOO  MMAARRTTXXOOAA--AAPPIIRRIILLAA26

oteprontoanB ················································································································································································································································································································································································································································································································································

-Noiz hasi zinen enborrak
mozten?

Ez dakit zehazki, baina esango nu-
ke 7 bat urterekin hasiko nintzela gu-
txi gora behera.
-Aita Bihurri izanda tontakeria
da galdetzea nondik datorki-
zun afizioa, baina nolatan hasi
zinen aizkolaritzan?

Aitak aizkora oparitu zidan eta or-
duan hasi nintzen enborrak mozten.
-Baina aurretik gustatzen zitzai-
zun? Hau da, gogoa zeneukan
enborrak mozteko?

Bai. Aitak egiten zuena ikusten
nuen eta gustatu egin zitzaidan. Or-
duan, aizkora oparitu zidanean go-
goz hasi nintzen enborrak mozten, eta
horrela orain arte.
-Beste kirolen batetan aritzen
zara?

Aizkolaritzaz gain foballean, sas-
kibaloian eta eskubaloiean ibiltzen
naiz eskolakoekin. Eibarko Multikiro-
lak deitzen denaren antzeko zerbait
da eta kirol ezberdinak egiten ditugu
kurtso osoan zehar.  Gustura ibiltzen
naiz hiruretan ere.
-Gaztea zara aizkolari moduan
ibiltzeko, Euskal Herriko gazte-
ena. Aitaren bidea jarraitzea
gustatuko litzaizuke?

Hodei Ezpeleta
aizkolaria
Ernesto Ezpeleta
‘Bihurri’ aizkolari
handiaren semea da
Hodei. Euskal Herriko
aizkolaririk gazteena.
10 urte besterik ez
ditu, baina aitaren
pausoak jarraitzen
ditu enborrak
mozten. Bide luzea
dauka oraindik,
baina ez litzaioke
axolako aitak
egindakoa
errepikatzea.
Maixu ona
badauka behintzat.

boteprontoaN
Bai, beno, ez zait asko axola

egia esan. Berdin zait. Gustuko du-
dan zerbaitetan ibiltzea da nahi du-
dana eta, aizkolari moduan bada,
ba aurrera.
-Badaukazu denbora aurretik.

Nere aitak egindakoa egiteko
oraindik bide luzea daukat aurretik;
beraz, ez nau arduratzen. Nik nire
bidea egingo dut.
-Erraz ikasi duzu?

Beno, hortan nabil eta ikasteko
entrenatzen dut. Aitak irakasten dit
eta berarekin ibiltzen naiz entrena-
tzen.
-Nolakoak izaten dira entre-
namenduak?

Baserrian entrenatzen gara. En-
borrak hartzen ditugu, ondo eusten
ditugu eta hor aritzen gara.
-Gogorra da?

Batzuetan bai. Astean 2-3 aldiz
ibiltzen gara entrenatzen eta erakus-
taldia daukagunean bereziki gogo-
rrak izaten dira. Nola ondo prestatu
behar garen, gehiago entrenatu be-
har dugu eta nahiko nekea da enbo-
rrak mozten ibiltzea.
-Aita duzu entrenatzaile. Go-
gorra da zurekin?

Batzuetan ona da eta beste ba-
tzuetan ez. Ikusten badu saiatzen
naizela, nahiz eta gauzak ondo ez
irten, ez dit bronkarik eta ezer bota-
tzen. Baina entrenatzen nabilenean
gogo barik banabil, bronka botatzen
dit. Baina ona da nirekin, ez da oso
gogorra.

